
Қазақстан Республикасының Ұлттық Банкі ақша-кредит саясатын iске асыру шеңберінде аукциондар өткізген кезде жасалатын қосылу шарттарының стандартты нысандарын бекіту туралы
«Қазақстан Республикасының Ұлттық Банкі туралы» 1995 жылғы 30 наурыздағы Қазақстан Республикасының Заңына сәйкес Қазақстан Республикасының Ұлттық Банкі ақша-кредит саясатын iске асыру шеңберінде аукциондар өткізген кезде жасалатын қосылу шарттарының стандартты нысандарын бекіту мақсатында Қазақстан Республикасы Ұлттық Банкінің Директорлар кеңесі ҚАУЛЫ ЕТЕДІ: 

1. Мыналар:

1) осы қаулыға 1-қосымшаға сәйкес Қазақстан Республикасы Ұлттық Банкінің қысқа мерзімді ноттарымен операциялар жасауға қосылу шартының стандартты нысаны;

2) осы қаулыға 2-қосымшаға сәйкес Аукцион нәтижелері бойынша кері сатылатын (сатып алынатын) бағалы қағаздарды сатып алу (сату) жөніндегі мәмілелерді жасауға қосылу шартының стандартты нысаны бекітілсін. 

2. Монетарлық операциялар департаменті (Молдабекова Ә.М.) осы қаулыны Қазақстан Республикасы Ұлттық Банкінің ресми интернет-ресурсына орналастырсын.

3. Осы қаулының орындалуын бақылау Қазақстан Республикасының Ұлттық Банкі Төрағасының орынбасары Ж.Б. Құрмановқа жүктелсін.

4. Осы қаулы Қазақстан Республикасы Ұлттық Банкінің ресми интернет-ресурсына орналастырылған күнінен кейін он жұмыс күні өткен соң күшіне енеді.

	Ұлттық Банк
   Төрағасы
	Д. Ақышев


Қазақстан Республикасы

Ұлттық Банкі 

Директорлар кеңесінің

2018 жылғы «24» қыркүйектегі
№ 133 қаулысына
1-қосымша

Қазақстан Республикасы Ұлттық Банкінің 

қысқа мерзімді ноттарымен операциялар жасауға 

ҚОСЫЛУ ШАРТЫ
Осы Қазақстан Республикасы Ұлттық Банкінің қысқа мерзімді ноттарымен операциялар жасауға қосылу шарты (бұдан әрі –  Шарт) Қазақстан Республикасының Ұлттық Банкі қысқа мерзімді ноттарының аукционын өткізген кезде «Қазақстан Республикасының Ұлттық Банкі» республикалық мемлекеттік мекемесі (бұдан әрі – Ұлттық Банк) мен Бастапқы агент, бұдан әрі бірігіп Тараптар ал жеке «Тарап» деп аталады, арасындағы қатынастарды реттейді, ол Ұлттық Банк Басқармасының 2016 жылғы 28 қаңтардағы 
№ 21 қаулысымен бекітілген Қазақстан Республикасы Ұлттық Банкінің ақша-кредит саясатын iске асыру шеңберінде аукциондар өткізу қағидаларына (бұдан әрі – Қағидалар) сәйкес бекітілген. 

1. Шарттың мәні
1.1.  Ұлттық Банк Бастапқы агентке Қағидаларда және Шартта айқындалған тәртіппен және талаптарда Ұлттық Банктің қысқа мерзімді ноттарының аукциондарына қатысу мүмкіндігін ұсынады.

1.2. Ұлттық Банктің қысқа мерзімді ноттарының аукционына қатысу үшін Бастапқы агент Ұлттық Банкке:

1) бағалы қағаздар нарығында брокерлік және (немесе) дилерлік қызметті жүзеге асыруға Ұлттық Банк берген лицензияның болуы, «Қазақстан Республикасы Ұлттық Банкінің Қазақстан банкаралық есеп айырысу орталығы» шаруашылық жүргізу құқығындағы республикалық мемлекеттік кәсіпорынның қаржылық автоматтандырылған ақпарат тасымалдау жүйесі (бұдан әрі –  ҚААТЖ) бойынша әлеуетті Бастапқы агенттің уәкілетті адамы қол қойған, әлеуетті Бастапқы агенттің қағаз тасымалдағыштағы не электрондық түрдегі банктік деректемелері туралы мәліметті көрсете отырып Шартқа қосылу туралы ерікті нысандағы өтінішті (бұдан әрі –  Өтініш) ұсынады. Өтінішті Қазақстан Республикасының резиденті болып табылатын әлеуетті Бастапқы агент береді;

2) «Бағалы қағаздардың орталық депозитарийі» акционерлік қоғамының (бұдан әрі –  «орталық депозитарий») орталық депозитарийде жеке шотының бар екенін растайтын құжатын ұсынады.

1.3. Өтініш әлеуетті Бастапқы агенттің келіскені және Шарттың барлық талаптарын қабылдағаны туралы куәландырады.

1.4. Ұлттық Банк Шарттың 1.2-тармағында көзделген құжаттар Ұлттық Банкке келіп түскен күннен бастап он жұмыс күнінен аспайтын мерзімде әлеуетті Бастапқы агенттің өтінішін қарайды және өтініштерді қарау нәтижелері бойынша өтінішті берген адамға Шартқа 1-қосымшаға сәйкес нысан бойынша Шартқа қосу туралы хабарламаны не Шартқа 2-қосымшаға сәйкес нысан бойынша Шартқа қосудан дәлелді бас тартуды қағаз тасымалдағышта не ҚААТЖ бойынша электрондық түрде жібереді. 

2. Тараптардың міндеттері мен құқықтары
2.1. Ұлттық Банк:

2.1.1. Қағидаларға, Шартқа және Қазақстан Республикасының заңнамасына сәйкес Ұлттық Банктің қысқа мерзімді ноттарымен операциялар жасауға; 

2.1.2. Қазақстан Республикасының заңнамасында көзделген жағдайларды қоспағанда олар Ұлттық Банктің қысқа мерзімді ноттарының аукциондарын өткізген кезде алатын ақпарат туралы мәліметтерді жарияламауға;

2.1.3. Бастапқы агентке Тараптарға Шарт бойынша міндеттемелерін тиісінше орындауға кедергі келтіруі мүмкін кез келген жағдайлар туралы дереу хабарлау және оларды тездетіп жоюға қажетті шараларды қабылдауға;

2.1.4. Шартқа Ұлттық Банк енгізетін барлық өзгерістер туралы Бастапқы агентке көрсетілген өзгерістер Ұлттық Банктің ресми интернет-ресурсына орналастырылған күннен бастап 3(үш) жұмыс күні ішінде жіберуге; 

2.1.5. атауы, орналасқан жері, банктік деректемелері өзгерген жағдайда тиісті шешім қабылданған күннен бастап 3 (үш) жұмыс күні ішінде ол туралы  Бастапқы агентке жазбаша хабарлауға міндетті.  

2.2. Ұлттық Банк:

2.2.1. Бастапқы агенттің қызметінің мониторингі мақсатында Бастапқы агент Ұлттық Банктің қысқа мерзімді ноттарымен бағалы қағаздар нарығында жүзеге асыратын олардың кез келген операциялар туралы қажетті ақпаратты сұратуға;

2.2.2. Бастапқы агент Қағидаларды бұзған, сондай-ақ Шарттың 2.3.7-тармағында көзделген міндеттемелерді орындамаған жағдайда, Бастапқы агентті бір жақты тәртіппен Ұлттық Банктің қысқа мерзімді ноттарының қатарынан бес аукционына қатысудан шеттетуге; 

2.2.3. Ұлттық Банктің қысқа мерзімді ноттарымен операциялар бойынша міндеттемелерді орындамаған жағдайда Қазақстан Республикасының заңнамалық актілерінде және Ұлттық Банктің нормативтік құқықтық актілерінде көзделген тәртіппен Бастапқы агенттің Ұлттық Банкте ашылған банктік шотынан (шоттарынан) орындалмаған міндеттемелер сомасының мөлшерінде ақша алуға; 

2.2.4. Бастапқы агент Ұлттық Банктің қысқа мерзімді ноттарымен операциялар бойынша міндеттемелерді бір жыл ішінде екі және одан да көп рет орындамаған жағдайда Бастапқы агенттің бағалы қағаздар нарығында брокерлік және (немесе) дилерлік қызметті жүзеге асыруға лицензиясының қолданылуын тоқтата тұруға немесе қаржы нарығына қатысушылар алдындағы ағымдағы міндеттемелерді орындамауды қоса алғанда, Бастапқы агенттің қаржылық жағдайының нашарлауына объективті айғақтар болған жағдайда Бастапқы агентті осы тармақшада көрсетілген оқиғалар орын алған сәттен бастап бір жылға дейінгі кезеңге Ұлттық Банктің қысқа мерзімді ноттарының аукциондарына қатысудан шеттетуге құқылы. 

2.3. Бастапқы агент:

2.3.1. Қағидаларға, Шартқа және Қазақстан Республикасының заңнамасына сәйкес Ұлттық Банктің қысқа мерзімді ноттарымен операциялар жасауға;

2.3.2. Ұлттық Банктің қысқа мерзімді ноттарының аукционына қатысқан кезде оның толық аяқталғанына көз жеткізуге. Техникалық себептерге байланысты Ұлттық Банктің қысқа мерзімді ноттары аукционының қорытындысын Бастапқы агенттің алмауы оны Ұлттық Банктің қысқа мерзімді ноттары аукционының қорытындысы бойынша өз міндеттемелерін орындаудан босатпайды;

2.3.3. Ұлттық Банктің қысқа мерзімді ноттары аукционының баға талаптарына әсер ету мақсатында бағалы қағаздар нарығының басқа қатысушыларымен жазбаша немесе ауызша уағдаластық жасамауға;

2.3.4. Ұлттық Банктің монетарлық операциялар бөлімшесіне Ұлттық Банктің қысқа мерзімді ноттары аукционына қатысуға және Ұлттық Банктің қысқа мерзімді ноттарымен операциялар жасауға уәкілетті қызметкерлердің тізімін ұсынуға. Бастапқы агент Банктің қысқа мерзімді ноттары аукционына қатысуға және Ұлттық Банктің қысқа мерзімді ноттарымен операцияларды жүзеге асыруға рұқсаты бар қызметкерлердің іс-қимылы үшін барлық жауапкершілікті сөзсіз және толық көлемде қабылдайды; 

2.3.5. Ұлттық Банктің қысқа мерзімді ноттарын сатып алуға өтінімді Қағидаларға 10-қосымшаға сәйкес нысан бойынша қағаз тасымалдағышта берген жағдайда Ұлттық Банктің монетарлық операциялар бөлімшесіне Ұлттық Банктің қысқа мерзімді ноттарын сатып алуға өтінімдерге қол қоюға уәкілетті адамдардың қойылған қолдарының үлгілері бар құжаттарды ұсынуға;

2.3.6. Ұлттық Банктің монетарлық операциялар бөлімшесіне қағаз тасымалдағышта ұсынылатын Ұлттық Банктің қысқа мерзімді ноттарын сатып алуға өтінімдерге қол қоюға уәкілетті адамдардың тізіміне өзгерістер енгізілген күннен бастап 3 (үш) жұмыс күні ішінде аталған өзгерістер туралы жазбаша хабарлауға;

2.3.7. операторы «Қазақстан Республикасы Ұлттық Банкінің Қазақстан банкаралық есеп айырысу орталығы» шаруашылық жүргізу құқығындағы республикалық мемлекеттік кәсіпорыны болып табылатын банкаралық ақша аудару жүйесіндегі өз позициясында (бұдан әрі –  ҚБЕО БААЖ-дағы позициясы) немесе Ұлттық Банктің қысқа мерзімді ноттарын шығару және орналастыру талаптарында және (немесе) Ұлттық Банктің қысқа мерзімді ноттарын қосымша орналастыру талаптарында көрсетілген ақы төлеу күнінде орталық депозитарий қағидаларының жиынтығына сәйкес сатып алынған Ұлттық Банктің қысқа мерзімді ноттарына ақы төлеу үшін Ұлттық Банкте ашылған корреспонденттік шотта ақшаның болуын қамтамасыз етуге; 

2.3.8. Ұлттық Банкке Тараптарға Шарт бойынша міндеттемелерін тиісінше орындауға кедергі келтіруі мүмкін кез келген жағдайлар туралы дереу хабарлауға және оларды тездетіп жоюға қажетті шараларды қабылдауға;

2.3.9. атауы, орналасқан жері, банктік деректемелері өзгерген жағдайда тиісті шешімдер қабылданған күннен бастап 3 (үш) жұмыс күні ішінде ол туралы  Ұлттық Банкке жазбаша хабарлауға міндетті.

2.4. Бастапқы агент:

2.4.1. Шарттың 2.1.4-тармағына сәйкес Ұлттық Банктен Шартқа Ұлттық Банк енгізетін барлық өзгерістер туралы мәліметті алуға құқылы. 

3. Тараптардың жауапкершілігі

 

3.1. Шарт бойынша міндеттемелерін орындамағаны немесе тиісінше орындамағаны үшін Тараптар Қазақстан Республикасының заңнамасына және Шартқа сәйкес жауапкершілік атқарады.

3.2. Ұлттық Банктің қысқа мерзімді ноттарын шығару және орналастыру талаптарында және (немесе) Ұлттық Банктің қысқа мерзімді ноттарын қосымша орналастыру талаптарында көрсетілген ақы төлеу күнінде Ұлттық Банктің сатып алынған қысқа мерзімді ноттарына ақы төлеу бойынша міндеттемелер орындалмаған жағдайда Бастапқы агенттен ақы төлеу күнінен кейінгі жұмыс күнінен бастап әрбір мерзімі өткен күн үшін төлемнің барлық сомасынан өсімпұл төлеу күнінде қолданылатын Ұлттық Банктің екі еселенген базалық мөлшерлемесінің мөлшерінде (жылдық пайызбен) өсімпұл өндіріп алады. 

3.3. Өсімпұл төлеу Тараптарды Шарт бойынша өз міндеттемелерін орындаудан босатпайды.

3.4. Бастапқы агент Ұлттық Банктің қысқа мерзімді ноттары аукциондары бойынша міндеттемелерді тиісінше орындамаған және (немесе) орындамаған жағдайларда Бастапқы агент Ұлттық Банкке Қазақстан Республикасының заңнамалық актілерінде және Ұлттық Банктің нормативтік құқықтық актілерінде көзделген тәртіппен Бастапқы агенттің Ұлттық Банкте ашылған банк шотынан (шоттарынан) ақшаны есептен шығарып алу құқығын ұсынады. 

3.5. Банкаралық ақша аударым жүйесінің жұмыс істеп тұруын қамтамасыз ететін ұйымның, сауда-саттықты ұйымдастырушының, тіркеушінің, орталық депозитарийдің электрондық жүйелерінің дұрыс жұмыс істемеуі нәтижесінде Ұлттық Банктің қысқа мерзімді ноттары аукционын өткізуді, төлемдерді жүзеге асыруды, Ұлттық Банктің қысқа мерзімді ноттары аударымын кешіктірген жағдайда Тараптар бір-бірінің алдында жауапкершіліктер атқармайды.

3.6. Бастапқы агент өзінің «Қылмыстық жолмен алынған кірістерді заңдастыруға (жылыстатуға) және терроризмді қаржыландыруға қарсы іс-қимыл туралы» 2009 жылғы 28 тамыздағы Қазақстан Республикасының Заңына толық сәйкес келетінін және оның ережелерін сақтайтынын және қандай да бір қызметтің қылмыстық жолмен алынған кірістерді заңдастыру (жылыстату) және терроризмді қаржыландыру белгісінің бар екенін біле тұра немесе білуге негізі бола тұра аталған қызметке қатыспайтынын куәландырады және кепілдік береді.  

4. Төтенше жағдай
4.1. Шартта көрсетілген қызмет түрлеріне тікелей және жанама тыйым салатын, Тараптардың шарт бойынша өз функцияларын жүзеге асыруға кедергі келтіретін табиғи апаттар, апаттар, өрт, жаппай тәртіпсіздіктер, ереуілдер, әскери іс-әрекеттер жататын еңсерілмейтін күштiң пайда болуы,  сондай-ақ Қазақстан Республикасының нормативтік құқықтық және құқықтық актілердің қабылдануы жағдайында, егер осындай жағдай туған сәттен бастап және байланыс құралдарын пайдалану мүмкін болған жағдайда 3 (үш) жұмыс күннен кешіктірмей дүлей күштен зардап шеккен Тарап екінші Тарапқа болған оқиға туралы хабарласа, сондай-ақ төтенше жағдайдың зардаптарын тез жою үшін барлық күш жігерін салса Тараптар өзінің міндеттемелеріне алған жауапкершіліктерді орындаудан босатылады.

4.2. Шарттың 4.1-тармағында көрсетілген еңсерілмейтін күштің объектісі болған Тарап басқа Тараптың талап етуі бойынша болған оқиғалар туралы растау құжатын, сондай-ақ уәкілетті органдар куәландырған келтірілген шығын көлемін есептеуге байланысты кезкелген құжаттаманы ұсынуға міндетті.  

4.3. Тараптардың Шарт бойынша міндеттемелерді орындауы осындай еңсерілмейтін күш орын алған уақытқа тоқтатыла тұрады және олар тоқтағаннан кейін бірден қалпына келтіріледі. 

4.4. Шарттың 4.1-тармағында көрсетілген еңсерілмейтін күштің қолданылуы тоқтағаннан кейін Тараптар Шарт бойынша өз міндеттемелерін орындауды жалғастыруға міндетті.

5. Дауларды шешу тәртібі
 
5.1. Шарт бойынша даулар туындаған жағдайда Тараптар барлық туындаған дауларды соттан тыс тәртіппен шешу үшін барлық шараларды қабылдауға міндеттенеді. 

5.2. Орын алған даулар бойынша келісімге қол жеткізілмеген кезде, даулар Қазақстан Республикасы заңнамасында белгіленген тәртіппен шешілуге тиіс. 
6. Шарттың қолданылу мерзімі
 
6.1. Шарт Ұлттық Банк Шартқа 1-қосымшаға сәйкес Шартқа қосылу туралы хабарламаны Бастапқы агентке берген күннен бастап күшіне енеді және белгіленбеген мерзімге жасалады.

6.2. Тараптардың әрқайсысы Шарт  болжамды бұзылатын күнге дейін 30 (отыз) күнтізбелік күн бұрын басқа Тарапқа бұл жөнінде жазбаша ескерте отырып Шартты бұзуға құқылы.

6.3. Шарт бұзылған кезде Тараптар ол бойынша орын алған міндеттемелерді Шарт бұзылған күнге дейін 5 (бес) жұмыс күнінен кешіктірмей орындауға міндетті.
7. Басқа да талаптар
 
7.1. 7.1. Шартқа Ұлттық Банк енгізетін барлық өзгерістер Ұлттық Банктің ресми интернет-ресурсына орналастырылады. Шартқа өзгеріс оларды Ұлттық Банктің интернет-ресурсына орналастырған күннен бастап 10 (он) жұмыс күні өткен соң күшіне енеді.

7.2. Тараптар қайта құрылған жағдайда барлық құқықтары мен міндеттері Тараптардың құқықтық мирасқорларына өтеді.

7.3. Шартпен реттелмеген мәселелер Қазақстан Республикасының заңнамасында белгіленген тәртіппен шешіледі. 

Қазақстан Республикасы 

Ұлттық Банкінің 

қысқа мерзімді ноттарымен 

операциялар жасауға қосылу шартына 

1-қосымша

Нысан 
№________                                                            20__ж. «___»________

Қазақстан Республикасы Ұлттық Банкінің

қысқа мерзімді ноттарымен операциялар жасауға 

қосылу шартына қосылу туралы 

хабарлама

 Осы арқылы Қазақстан Республикасының Ұлттық Банкі  _____________________________________________ Қазақстан Республикасы 
       (Бастапқы агенттің атауы)
 Ұлттық Банкінің қысқа мерзімді ноттарымен операциялар жасауға қосылу шартына қосылғаны туралы хабарлайды.                                                                                                  
Монетарлық операциялар департаментінің 

басшысы немесе оның орнындағы адам



_________________________________________        _________________

     (тегі, аты, әкесінің аты (ол бар болса)                       (қолы)










   Мөр орны

Қазақстан Республикасы 

Ұлттық Банкінің 

қысқа мерзімді ноттарымен 

операциялар жасауға қосылу шартына 

2-қосымша

Нысан 
№________                                                            20__ж. «___»________

Қазақстан Республикасы Ұлттық Банкінің

қысқа мерзімді ноттарымен операциялар жасауға 

қосылу шартына қосылудан 

дәлелді бас тарту

 Осы арқылы Қазақстан Республикасының Ұлттық Банкі  ____________________________________________________________________                   

                                (Бастапқы агенттің атауы)

____________________________ байланысты Қазақстан Республикасы Ұлттық (бас тарту себебін көрсету)

Банкінің қысқа мерзімді ноттарымен операциялар жасауға қосылу шартына қосылудан бас тартылғаны туралы хабарлайды.                                                                                                  
Монетарлық операциялар департаментінің 

басшысы немесе оның орнындағы адам



_________________________________________        _________________

     (тегі, аты, әкесінің аты (ол бар болса)                       (қолы)










   Мөр орны
Қазақстан Республикасы

Ұлттық Банкі 

Директорлар кеңесінің

2018 жылғы «24» қыркүйектегі
№ 133 қаулысына
2-қосымша
Аукцион нәтижелері бойынша кері сатылатын (сатып алынатын) бағалы қағаздарды сатып алу (сату) жөніндегі мәмілелерді жасауға  

ҚОСЫЛУ ШАРТЫ
Осы Аукцион нәтижелері бойынша кері сатылатын (сатып алынатын) бағалы қағаздарды сатып алу (сату) жөніндегі мәмілелерді жасауға қосылу шарты (бұдан әрі –  Шарт) Қазақстан Республикасының Ұлттық Банкі кері сатылатын (сатып алынатын) бағалы қағаздарды сатып алу (сату) аукционын өткізген кезде «Қазақстан Республикасының Ұлттық Банкі» республикалық мемлекеттік мекемесі (Ұлттық Банк) мен Аукционға қатысушы арасындағы қатынастарды реттейді, бұдан әрі бірігіп Тараптар ал жеке «Тарап» деп аталады, ол Ұлттық Банк Басқармасының 2016 жылғы 28 қаңтардағы № 21 қаулысымен бекітілген Қазақстан Республикасы Ұлттық Банкінің ақша-кредит саясатын iске асыру шеңберінде аукциондар өткізу қағидаларына (бұдан әрі – Қағидалар) сәйкес бекітілген. 

2. Шарттың мәні
1.2.  Ұлттық Банк Аукционға қатысушыға Қағидаларда және Шартта айқындалған тәртіппен және талаптарда нәтижесі бойынша кері сатылатын (сатып алынатын) бағалы қағаздарды сатып алу (сату) жөніндегі мәміле жасалатын, Ұлттық Банк өткізетін кері сатылатын (сатып алынатын) бағалы қағаздарды сатып алу (сату) аукциондарына (бұдан әрі –  аукцион) қатысу мүмкіндігін ұсынады.

1.2. Аукциондарға қатысу үшін Аукционға әлеуетті қатысушы Ұлттық Банкке:

1) бағалы қағаздар нарығында брокерлік және (немесе) дилерлік қызметті жүзеге асыруға Ұлттық Банк берген лицензияның болуы, «Қазақстан Республикасы Ұлттық Банкінің Қазақстан банкаралық есеп айырысу орталығы» шаруашылық жүргізу құқығындағы республикалық мемлекеттік кәсіпорынның қаржылық автоматтандырылған ақпарат тасымалдау жүйесі (бұдан әрі –  ҚААТЖ) бойынша Аукционға әлеуетті қатысушының уәкілетті адамы қол қойған Аукционға әлеуетті қатысушының қағаз тасымалдағыштағы не электрондық түрдегі банктік деректемелері туралы мәліметті көрсете отырып Шартқа қосылу туралы ерікті нысандағы өтінішті (бұдан әрі –  Өтініш). Өтінішті Қазақстан Республикасының резиденті болып табылатын Аукционға әлеуетті қатысушы береді;

2) «Бағалы қағаздардың орталық депозитарийі» акционерлік қоғамының (бұдан әрі –  «орталық депозитарий») орталық депозитарийде жеке шотының бар екенін растайтын құжатын ұсынады.

1.3. Өтініш Аукционға әлеуетті қатысушының келіскені және Шарттың барлық талаптарын қабылдағаны туралы куәландырады.

1.4. Ұлттық Банк Шарттың 1.2-тармағында көзделген құжаттар Ұлттық Банкке келіп түскен күннен бастап он жұмыс күнінен аспайтын мерзімде Аукционға әлеуетті қатысушының өтінішін қарайды және өтініштерді қарау нәтижелері бойынша өтінішті берген адамға Шартқа 1-қосымшаға сәйкес нысан бойынша Шартқа қосу туралы хабарламаны не Шартқа 2-қосымшаға сәйкес нысан бойынша Шартқа қосудан дәлелді бас тартуды қағаз тасымалдағышта не ҚААТЖ бойынша электрондық түрде жібереді. 

3. Тараптардың міндеттері мен құқықтары
2.1. Ұлттық Банк:

2.1.1. Қағидаларға, Шартқа және Қазақстан Республикасының заңнамасына сәйкес бағалы қағаздармен операциялар жасауға; 

2.1.2. Қазақстан Республикасының заңнамасында көзделген жағдайларды қоспағанда олар аукциондар өткізген кезде алатын ақпарат туралы мәліметтерді жарияламауға;

2.1.3. Аукционға қатысушыға Тараптарға Шарт бойынша міндеттемелерін тиісінше орындауға кедергі келтіруі мүмкін кез келген жағдайлар туралы дереу хабарлау және оларды тездетіп жоюға қажетті шараларды қабылдауға;

2.1.4. Шартқа Ұлттық Банк енгізетін барлық өзгерістер туралы Ұлттық Банктің ресми интернет-ресурсына орналастырылған күннен бастап 3(үш) жұмыс күні ішінде Аукционға қатысушыға жіберуге; 

2.1.5. атауы, орналасқан жері, банктік деректемелері өзгерген жағдайда тиісті шешім қабылданған күннен бастап 3 (үш) жұмыс күні ішінде ол туралы  Аукционға қатысушыға жазбаша хабарлауға міндетті.  

2.2. Ұлттық Банк:

2.2.1. Аукционға қатысушы Қағидаларды бұзған, сондай-ақ Шарттың 2.3.7 және 2.38—тармақтарында көрсетілген аукционның қорытындысы бойынша жасалған мәмілелер бойынша міндеттемелерді орындамаған жағдайда, Аукционға қатысушыны аукционға қатысудан бір жақты тәртіппен шеттетуге; 

2.2.2. аукцион қорытындылары бойынша жасалған мәмілелер бойынша  міндеттемелерді орындамаған жағдайда;

- Аукционға қатысушы төлемді жүзеге асырмаған жағдайда Қазақстан Республикасының заңнамалық актілерінде және Ұлттық Банктің нормативтік құқықтық актілерінде көзделген тәртіппен Аукционға қатысушының Ұлттық Банкте ашылған банктік шотынан (шоттарынан) ақша аударымы бойынша орындалмаған міндеттемелер сомасының мөлшерінде ақша алуға; 

- Аукционға қатысушы мәмілелер бойынша міндеттемелерді бір жыл ішінде екі және одан да көп рет орындамаған жағдайда Аукционға қатысушының бағалы қағаздар нарығында брокерлік және (немесе) дилерлік қызметті жүзеге асыруға лицензиясының қолданылуын тоқтата тұруға немесе қаржы нарығына қатысушылар алдындағы ағымдағы міндеттемелерді орындамауды қоса алғанда, Аукционға қатысушының қаржылық жағдайының нашарлауына объективті айғақтар болған жағдайда Аукционға қатысушыны осы тармақшада көрсетілген оқиғалар орын алған сәттен бастап бір жылға дейінгі кезеңге аукциондарға қатысудан шеттетуге құқылы. 

2.3. Аукционға қатысушы:

2.3.1. Қағидаларға, Шартқа және Қазақстан Республикасының заңнамасына сәйкес бағалы қағаздармен операциялар жасауға;

2.3.2. аукционға қатысқан кезде оның толық аяқталғанына көз жеткізуге. Аукционға қатысушының техникалық себептерге байланысты аукционның қорытындысын алмауы оны мәмілелер бойынша міндеттемелерді орындаудан босатпайды;

2.3.3. аукционның баға талаптарына және Қазақстан Республикасының бағалы қағаздар нарығындағы бағалы қағаздардың нарықтық құнына әсер ету мақсатында бағалы қағаздар нарығының басқа қатысушыларымен жазбаша немесе ауызша уағдаластық жасамауға;

2.3.4. Ұлттық Банктің монетарлық операциялар бөлімшесіне аукционға қатысуға және аукцион қорытындысы бойынша жасалған мәмілелер бойынша операциялар жасауға уәкілетті қызметкерлердің тізімін ұсынуға. Аукционға қатысушы аукционға қатысуға және аукцион қорытындылары бойынша жасалған мәмілелер бойынша операцияларды жасауға рұқсаты бар қызметкерлердің іс-қимылы үшін толық жауапкершілікті сөзсіз және толық көлемде қабылдайды; 

2.3.5. Аукционға қатысуға өтінімді Қағидаларға 2 және 6-қосымшаларға сәйкес нысан бойынша қағаз тасымалдағышта берген жағдайда Ұлттық Банктің монетарлық операциялар бөлімшесіне аукционға қатысуға өтінімдерге қол қоюға уәкілетті адамдардың қойылған қолдарының үлгілері бар құжаттарды ұсынуға;

2.3.6. Ұлттық Банктің монетарлық операциялар бөлімшесіне қағаз тасымалдағышта ұсынылатын аукционға қатысуға өтінімдерге қол қоюға уәкілетті адамдардың тізіміне өзгерістер енгізілген күннен бастап 3 (үш) жұмыс күні ішінде аталған өзгерістер туралы жазбаша хабарлауға;

2.3.7. орталық депозитарийдің қағидалар жинағына сәйкес сатып алу мәмілесі (алғашқы мәміле) бойынша міндеттемелерді орындау күнінде және кері сатып алу мәмілесі (екінші мәміле) бойынша міндеттемелерді орындау күнінде орталық депозитарийде ашылған қосалқы шотта бағалы қағаздарды Ұлттық Банктің орталық депозитарийде ашылған қосалқы шотына аудару үшін олардың болуын қамтамасыз ету;

2.3.8.     сатып алу мәмілесі (алғашқы мәміле) бойынша міндеттемелерді орындау күнінде және кері сатып алу мәмілесі (екінші мәміле) бойынша міндеттемелерді орындау күнінде операторы «Қазақстан Республикасы Ұлттық Банкінің Қазақстан банкаралық есеп айырысу орталығы» шаруашылық жүргізу құқығындағы республикалық мемлекеттік кәсіпорыны болып табылатын банкаралық ақша аудару жүйесіндегі өз позициясында (бұдан әрі –  ҚБЕО БААЖ-дағы позициясы) немесе орталық депозитарий қағидаларының жиынтығына сәйкес Ұлттық Банктің ҚБЕО БААЖ-дағы позициясына аудару үшін Ұлттық Банкте ашылған корреспонденттік шотта ақшаның болуын қамтамасыз етуге; 

2.3.9. Ұлттық Банкке Тараптарға Шарт бойынша міндеттемелерін тиісінше орындауға кедергі келтіруі мүмкін кез келген жағдайлар туралы дереу хабарлауға және оларды тездетіп жоюға қажетті шараларды қабылдауға;

2.3.10. атауы, орналасқан жері, банктік деректемелері өзгерген жағдайда тиісті шешімдер қабылданған күннен бастап 3 (үш) жұмыс күні ішінде ол туралы  Ұлттық Банкке жазбаша хабарлауға міндетті.

2.4. Аукционға қатысушы:

2.4.1. Шарттың 2.1.4-тармағына сәйкес Ұлттық Банктен Шартқа енгізілген барлық өзгерістер туралы мәліметті алуға құқылы. 

3. Тараптардың жауапкершілігі

 

3.1. Шарт бойынша міндеттемелерді тиісінше орындамағаны және (немесе) орындамағаны үшін Тараптар Қазақстан Республикасының заңнамасына және Шартқа сәйкес жауапкершілік атқарады.

3.2. Аукцион қорытындылары бойынша жасалған мәмілелер бойынша есеп айырысу күнінде олар бойынша міндеттемелерді орындамаған жағдайда  міндеттеме орындалуға тиіс күннен кейінгі жұмыс күнінен бастап әрбір мерзімі өткен күн үшін мәміле сомасынан өсімпұл төлеу күнінде қолданылатын Ұлттық Банктің базалық мөлшерлемесінің екі еселенген мөлшерінде (жылдық пайызбен) өсімпұл өндіріп алады. 

3.3. Өсімпұл төлеу Тараптарды Шарт бойынша өз міндеттемелерін орындаудан босатпайды.

3.4. Аукционға қатысушы аукцион қорытындысы бойынша жасалған мәмілелер бойынша міндеттемелерді тиісінше орындамаған және (немесе) орындамаған жағдайларда Аукционға қатысушы Ұлттық Банкке Қазақстан Республикасының заңнамалық актілерінде және Ұлттық Банктің нормативтік құқықтық актілерінде көзделген тәртіппен Аукционға қатысушының Ұлттық Банкте ашылған банк шотынан (шоттарынан) ақша алып қою құқығын ұсынады. 

3.5. Банкаралық ақша аударым жүйесінің жұмыс істеп тұруын қамтамасыз ететін ұйымның, сауда-саттықты ұйымдастырушының, тіркеушінің, орталық депозитарийдің электрондық жүйелерінің дұрыс жұмыс істемеуі нәтижесінде төлемдерді (есеп айырысуларды) жүзеге асыруды, бағалы қағаздар аударымын кешіктірген жағдайларда Тараптар бір-бірінің алдында жауапкершілік атқармайды.

4. Төтенше жағдай
4.1. Шартта көрсетілген қызмет түрлеріне тікелей және жанама тыйым салатын, Тараптардың шарт бойынша өз функцияларын жүзеге асыруға кедергі келтіретін табиғи апаттар, апаттар, өрт, жаппай тәртіпсіздіктер, ереуілдер, әскери іс-әрекеттер жататын еңсерілмейтін күштiң пайда болуы,  сондай-ақ Қазақстан Республикасының нормативтік құқықтық және құқықтық актілердің қабылдануы жағдайында, егер осындай жағдай туған сәттен бастап және байланыс құралдарын пайдалану мүмкін болған жағдайда 3 (үш) жұмыс күннен кешіктірмей дүлей күштен зардап шеккен Тарап екінші Тарапқа болған оқиға туралы хабарласа, сондай-ақ төтенше жағдайдың зардаптарын тез жою үшін барлық күш жігерін салса Тараптар өзінің міндеттемелеріне алған жауапкершіліктерді орындаудан босатылады.

4.2. Шарттың 4.1-тармағында көрсетілген еңсерілмейтін күштің объектісі болған Тарап басқа Тараптың талап етуі бойынша болған оқиғалар туралы растау құжатын, сондай-ақ уәкілетті органдар куәландырған келтірілген шығын көлемін есептеуге байланысты кезкелген құжаттаманы ұсынуға міндетті.  

4.3. Тараптардың Шарт бойынша міндеттемелерді орындауы осындай еңсерілмейтін күш орын алған уақытқа тоқтатыла тұрады және олар тоқтағаннан кейін бірден қалпына келтіріледі. 

4.4. Шарттың 4.1-тармағында көрсетілген еңсерілмейтін күштің қолданылуы тоқтағаннан кейін Тараптар Шарт бойынша өз міндеттемелерін орындауды жалғастыруға міндетті.

5. Дауларды шешу тәртібі
 
5.1. Шарт бойынша даулар туындаған жағдайда Тараптар барлық туындаған дауларды соттан тыс тәртіппен шешу үшін барлық шараларды қабылдауға міндеттенеді. 

5.2. Орын алған даулар бойынша келісімге қол жеткізілмеген кезде, даулар Қазақстан Республикасы заңнамасында белгіленген тәртіппен шешілуге тиіс. 
6. Шарттың қолданылу мерзімі
 
6.1. Шарт Ұлттық Банк Шартқа 1-қосымшаға сәйкес Шартқа қосылу туралы хабарламаны Аукционға қатысушыға берген күннен бастап күшіне енеді және белгіленбеген мерзімге жасалады.

6.2. Тараптардың әрқайсысы Шарт  болжамды бұзылатын күнге дейін 30 (отыз) күнтізбелік күн бұрын басқа Тарапқа бұл жөнінде жазбаша ескерте отырып Шартты бұзуға құқылы.

6.3. Шарт бұзылған кезде Тараптар ол бойынша орын алған міндеттемелерді Шарт бұзылған күнге дейін 5 (бес) жұмыс күнінен кешіктірмей орындауға міндетті.
7. Басқа да талаптар
 
7.1. 7.1. Шартқа Ұлттық Банк енгізетін барлық өзгерістер Ұлттық Банктің ресми интернет-ресурсына орналастырылады. Шартқа өзгеріс оларды Ұлттық Банктің интернет-ресурсына орналастырған күннен бастап 10 (он) жұмыс күні өткен соң күшіне енеді.

7.2. Тараптар қайта құрылған жағдайда барлық құқықтары мен міндеттері Тараптардың құқықтық мирасқорларына өтеді.

7.3. Шартпен реттелмеген мәселелер Қазақстан Республикасының заңнамасында белгіленген тәртіппен шешіледі. 

Аукцион нәтижелері бойынша кері сатылатын 
(сатып алынатын) бағалы қағаздарды сатып алу (сату) 

жөніндегі мәмілелерді жасауға қосылу шартына
1-қосымша 

Нысан 
№________                                                            20__ж. «___»________

Аукцион нәтижелері бойынша кері сатылатын 
(сатып алынатын) бағалы қағаздарды сатып алу (сату)

жөніндегі мәмілелерді жасауға қосылу шартына қосылу туралы

хабарлама

 Осы арқылы Қазақстан Республикасының Ұлттық Банкі  _____________________________________________ Аукцион нәтижелері 
       (Аукционға қатысушының атауы)
бойынша кері сатылатын (сатып алынатын) бағалы қағаздарды сатып алу (сату)

жөніндегі мәмілелерді жасауға қосылу шартына қосылғаны туралы хабарлайды.                                                                                                  
Монетарлық операциялар департаментінің 

басшысы немесе оның орнындағы адам



_________________________________________        _________________

     (тегі, аты, әкесінің аты (ол бар болса)                           (қолы)










   Мөр орны

Аукцион нәтижелері бойынша кері сатылатын 
(сатып алынатын) бағалы қағаздарды сатып алу (сату) 

жөніндегі мәмілелерді жасауға қосылу шартына
2-қосымша 

Нысан 
№________                                                            20__ж. «___»________

Аукцион нәтижелері бойынша кері сатылатын 
(сатып алынатын) бағалы қағаздарды сатып алу (сату)

жөніндегі мәмілелерді жасауға қосылу шартына қосылу туралы

хабарлама

Осы арқылы Қазақстан Республикасының Ұлттық Банкі  ____________________________________________________________________                   

                                (Бастапқы агенттің атауы)

____________________________ байланысты Аукцион нәтижелері бойынша (бас тарту себебін көрсету)

кері сатылатын (сатып алынатын) бағалы қағаздарды сатып алу (сату) жөніндегі мәмілелерді жасауға қосылу шартына қосылудан бас тартылғаны туралы хабарлайды.                                                                                                  
Монетарлық операциялар департаментінің 

басшысы немесе оның орнындағы адам



_________________________________________        _________________

     (тегі, аты, әкесінің аты (ол бар болса)                           (қолы)










   Мөр орны

